
GOUVÈNÈ CUOMO ANONSE GWO PWOJÈ POU AMELYORE PWOTEKSYON KONT SIKLÒN POU 

HOWARD BEACH, QUEENS 

 

 

Pwojè Enfrastrikti Natirèl sou Kòt Jamaica Bay Pral Ranfòse Rezistans Howard Beach Kont Vag Tanpèt 

ak Elevasyon Nivo Lanmè 

 

Gouvènè Andrew M. Cuomo jodi a te anonse yo apwouve finansman federal pou yon pwojè rezistans 

novatè sou yon sifas 150 ak sou Spring Creek ak Jamaica Bay nan Queens pou pi byen pwoteje kay ak 

biznis kont vag tanpèt vyolan. Pwojè a pral sèvi ak yon premye $3 milyon pou travay jeni ak konsepsyon, 

epi yon fwa yo apwouve, anviwon $47 milyon pral ale nan travay rezistans. Apeprè 3.000 kay nan 

vwazinaj Howard Beach te sibi gwo dega pandan pasaj Sipè Ouragan Sandy. 

 

“Tankou anpil lòt kominote ki sitiye bò lanmè, Howard Beach te sibi dega san parèy nan vag tanpèt ki te 

rive pandan pasaj Sipè Ouragan Sandy,” te deklare Gouvènè Cuomo. “Pou ranfòse Howard Beach kont 

fiti inondasyon ak siklòn, n ap vanse sou yon gwo pwojè kap amelyore enfrastrikti natirèl yo sou Spring 

Creek ak kòt Jamaica Bay a nan Queens, ak apwobasyon finansman federal la. Pandan Eta a kontinye ap 

travay ak kominote lokal pou idantifye ak enplemante estrateji pou fè zòn ki riske yo vinn pi rezistan nan 

move tan, pwojè sa se yon lòt egzanp kijan nou ka rekonstwi pi byen pou pi byen pwoteje kay ak biznis 

Nouyòkè.” 

 

Sou demann Gouvènè Cuomo, State Department of Environmental Conservation (DEC) te devlope yon 

plan pou enplemante yon pwojè rezistans enfrastrikti natirèl sou Spring Creek ak Jamaica Bay pou limite 

vag tanpèt nan Howard Beach. Pwojè a pral enplike eskavasyon, nouvo konfigirasyon ak nouvo 

vejetasyon pou tabli yon sistèm baryè endepandan kap stope vag pou diminye dega tanpèt. 

 

Prensipal karakteristik pwojè inovatif la gen ladann marekaj sèl kouvri ak plant nivo elve oubyen ba, konplèks 

din, patiraj ak forè maren nan elevasyon kap monte, ki pral pwoteje kont vag tanpèt tankou sa ki te genyen 

yo pandan Siklòn Sandy epi founi yon nivo rezistans anplis kont elevasyon nivo lanmè. Pwojè a kenbe tou 

pèspektiv yo louvri pou resif koray kap diminye efè vag epi pral entèaji ak efò kontini pou rekonstwi zile 

marekaj pou tabli alafen plizyè baryè pwoteksyon pou Howard Beach ak lòt kominote Jamaica Bay. 



 

Haitian Creole 

Sit diminisyon dega siklòn Spring Creek la twouve l sou kòt lès Spring Creek sou rivaj nò Jamaica Bay nan 

Queens. Sit la rive sou Belt Parkway nan direksyon nò, epi yon seri wout (78th St., 161st Ave., 83rd St., 

165th Ave ak Cross Bay Boulevard) nan direksyon sidès. Sit la gen ladann perimèt lwès ak sid kominote 

Howard Beach la, ki gen yon popilasyon 7.400 moun epi gen ladann apeprè 3.000 kay, 2 lekòl ak plizyè 

douzen ti biznis. Se Sèvis Pak Nasyonal yo kap jere sit la antanke yon pati nan Jamaica Bay Unit ki nan 

Gateway National Recreation Area. 

 

Kominote Howard Beach la fè esperyans dega inondasyon plizyè fwa, tou lotre jou la ankò pandan pasaj 

Sipè Ouragan Sandy, sunami an te rive jiska 6 pye depase nivo tè a epi 1.958 kay ak 38 biznis te sibi dega, 

ak de lekòl tou. Dapre FEMA, 700 nan kay viktim yo te resevwa prè nan sekou apre katastwòf pou yon 

total $43 milyon. Kominote a te sibi dega tou pandan Siklòn Irene nan lane  2011. Ba elevasyon 

kominote a fè li espoze ak inondasyon menm lè siklòn yo pa fò. Zòn lan espoze tou ak atak vag kap soti 

nan direksyon sidwès paske li espoze ak  yon teren annamon sou yon longè apeprè 3 mayl. Wa p jwenn 

yon desen tache nan do dokiman sa. 

 

Pwoteksyon kont siklòn ka reyalize ak rekonfigirasyon total pant ki nan sit diminisyon efè yo, kreyasyon 

yon elevasyon inifòm ki pral limite antre dlo inondasyon ak vag nan kominote a. Apeprè 765.000 vèj kib 

materyèl pral debleye sou tout sit la pou rekonfigire ak kreye kontou tè alenteryè ki pi wo. Kòm se yon 

ranbleyaj istorik, apeprè 40.000 vèj kib sab pral transpòte epi simen sou tout sit la pou kreye yon kouvèti 

6” pou yo ka mete plant. Nan pwosesis la, pwojè a pral restore plis pase 150 ak abita maritim enpòtan ki 

gen ladann 86,6 tanpon tèren ki wo (din ak forè maritim), 49 ak marekaj ba, 10 ak marekaj wo ak 6 ak 

krik dlo. Ansanm, sistèm zòn imid ak wo yo pral diminye enpak fiti siklòn sou kòt la grasa rediksyon enèji 

vag yo ak baryè lap reprezante kont dlo inondasyon.  

 

“Gouvènè Cuomo montre yon angajman san fay nan bay resous kominote yo bezwen pou amelyore 

pwoteksyon kont siklòn ak diminisyon efè inondasyon,” te deklare Komisè DEC a, Joe Martens. “Se yon 

lòt egzanp New York kap fè envestisman nan defans kont siklòn ki konsitan ak amelyorasyon 

anviwonman natirèl li , epi nou espere travay ak lòt patenè onivo eta ak lokal pou ede ranfòse 

enfrastrikti lokal epi minimize risk siklòn ak inondasyon.” 

